
Ezker-eskuin: Irazabalbeitia, Ezenarro eta Agirrezabal.E. E.

Parlamentuan,
langileen ordezkari
izan nahi du Aralarrek
Politika ›› Tolosaldeko
egoera gertutik ezagutzeko
asmoz, bisitan izan da
Aintzane Ezenarro,
Aralarko zerrendaburua.

ERREDAKZIOA

Aintzane Ezenarro Gipuzkoako
Aralar alderdiaren zerrendaburua
eskualdez eskualde dabil bakoi-
tzak dituen gabeziak eta arazoak
gertutik ezagutzeko asmoz. Here-
negun Tolosara etorri zen, eta be-
rarekin batera izan ziren, Iñaki
Irazabalbeitia eta Antton Agirre-
zabala Txepe, eskualdeko ordez-
kariak.

Aralarko kideek behin eta berriz
adierazi zuten, beraien lehentasu-
na orain, krisia gizarteko sektore-
rik ahulenen eta langileen bizkar
gainean ez erortzea izango dela.
Honenbestez, Ainatze Ezenarro-
ren hitzetan, langileen bozeramai-
le izan nahi dute Aralarkoek. Gai-
neratu zuen, langilegoaren intere-
se alde egingo dutela eta
horretarako, hauen eskariak zuze-
nean ezagutzen ahaleginduko 
direla. Aipamena egin zuen lan mi-
nisteritzak emandato datuen in-
guruan. Hauen arabera, urtarrile-
an, Gipuzkoan 3.000 langabe
gehiago baitzeuden, iaz baino

%10ean igo da langabezia, eta
egun, guztira, 28.700 pertsona dira
lanik gabe daudenak.

Tolosaren arazoak
Irazabalbeitia Tolosak egun di-
tuen arazoen inguruan mintzatu
zen. Hasteko, «krisia eragiten ari
zaio». Horren adibidetzat aipatu
zuten Gorostidi enpresa. Honez
gain, zoru industrialik ez izatea ere
ahulezietako bat. Gainera, Iraza-
balbetiaren hitzetan «Tolosan in-
dustria desagertzen ari da, eta hau
beharrezkoa da eskualde guztie-
tan». Ondoren, lehendabiziko sek-
torea izan zuen hizpide, «gero eta
baserritar gutxiago daude. Arazo
estrukturala dago hor batetik, eta
lurrik onenak galtzen ari direnare-
na, bestetik». Etxebizitza alorrean
ere, tasatuen sistema erabili beha-
rrean, alokairu soziala bultzatu be-
harko litzatekeela uste dute. 

Euskararen etorkizunarekin
ere kezkatuta daude Aralarkoak.
Tolosak UEMAn sartu beharko
lukeela aldarrikatzen dute, eta hiz-
kuntza politika berezi bat garatu.

Herenegungo agerraldian ager-
tu zuten azken arazoa AHTrena
izan zen. Honen inguruko infor-
mazio falta salatu zuten, eta gaine-
ratu, probintzia mailako loturak
indartu beharra daudela honen
aurretik.

SALGAI
]Etxea. Etxebizitza salgai, Tolosa-
ko Alde Zaharrean. Merkea. Obra
egin beharra dago. Interesatuek
deitu 657 23 00 11era edo 
634 91 94 82ra. 

LANA
]Bigi garbitasunak. Alfonbrak,
etxeak, bulegoak eta abar garbi-
tzeko prest. Deitu inongo 
konpromezurik gabe. Irene: 
638 94 46 04 eta 695 70 82 71. 

Iragarki laburrak @ Eztabaida. Inauteriak gai-
nean: hainbat herritan has-

tear. Krisia dela eta, aldatuko al
duzu mozorroa egiteko modua?
Alegia, beste urte batzuetako zer-
bait erabiliko duzu, zaharren bat
zertxobait aldatuko duzu? modu
merkeago batean egiten ahalegin-
duko zara? ala dena berria erosiko
duzu? Sartu TOLOSALDEKO ETA LEI-
TZALDEKO HITZAegunkariaren web-
gunean eta eman zure iritzia. Ezta-
baida honez gain, egun jendeari
kezkatzen dioten beste hainbat
gaien ingurukoak ere aurkitu ahal
izango dituzu. Sartu eta idatzi pen-
tsatzen duzuna.

www.tolosaldekohitza.info

Pello askatzeko kantuan eskatu dute
POLITIKA ]Aldarrikapenak, salaketak eta eskaerak egi-
teko modu ezberdinak daude, eta atzokoan, Lizardi
elkartekoek kantuarena aukeratu zuten. Beste behin
ere, Pello Odriozola preso tolosarra askatzeko eskatu

zuten. Atzo Agate Deunaren bezpera zela aprobetxa-
tuz, eta elkarteko kideek kantuan ateratzeko ohitura
zuteenez, elkarretaratzea egin beharrean abestea
erabaki zuten. E. EZEIZA

Iazko kontzertuaren une bat.HITZA

Etzi, Udal Musika
Bandak eta
Txistularienak
Iurreamendin
joko dute

Kultura ›› Urteroko ohiturari
jarraituz, Inauteriak
gerturatzen ari direnez,
egoiliarrak alaitzen izango dira.

ERREDAKZIOA

Tolosako Iurreamendiko egoilia-
rrek bisita berezia jasoko dute as-
teburu honetan. Izan ere, Tolosa-
ko Musika Bandakoek eta Txis-
tulari Bandakoek urteroko kon-
tzertua eskainiko du igandean,
11:30ean.  Tolosako Iurreamendi
egoitzan. Inauteriak gero eta ger-
tuago diren honetan, adinekoak gi-
rotzen hasteko ekitaldi aproposa
izango da hau. Kalderero, Donos-
tiako Danborrada eta Iñauterieta-
ko doinuak joko dituzte. Bestalde,
urtero bezala, Bandak bere kide
ohiei deialdia egiten die Inauteri
kontzertu berezian parte hartze-
ko, hilaren 15ean. Horretarako, hi-
laren 10 eta 12ko entseguetara joa-
tea eskatzen diete. 20:15ean, Udal
Musika Eskolan izango dira
hauek.

Astelehenean hasi ziren mobilizazioak egiten Iurreamendiko langileak. I. T.

Iurreamendi egoitzan
soldaten parekidetza
eskatzen dute
Ekonomia ›› Lan berdina
egiteagatik gutxiago
irabazten dutela salatzeko,
elkarretaratzera deitu dute
Zu eta Biok-eko langileek. 

ERREDAKZIOA

Iurreamendi Zaharren Egoitzako
langileek elkarretaratzea egingo
dute «soldata eskala bikoitza» da-
goela salatzeko. ELA eta LAB sin-
dikatuek babestu dute larunbate-
ko ekimena. Triangulo plazan 
elkartuko dira 12:00etan Negozia-
zioa orain igual trabajo igual lelo-
pean.

Iurreamendi Egoitza, Udal Era-
kundea da, eta bertan lan egiten
duten langileek kategori berdine-
tan soldata eskala bikoitza dute.
Bata Udal langileek dutena da, eta
bestea Zu ta Biok azpikontratatu-
tako enpresako zaintzaileena da.

Hauek luzatutako datuen arabera,
besteek baino 5.827,93 euro gu-
txiago kobratzen dituzte urtean.
«Lan berdina eginaz desberdin ko-
bratzea» ez dutela onartzen garbi
utzi nahi dute. Hala, «diskrimina-
zio» honekin bukatu ahal izateko
2009ko hitzarmenean, besteak
beste, parekidetzea eskatzen dute.

Zu eta Biok-eko langileek En-
presako Lan Hitzarmena dute, eta
2009ko eskakizunak aurkeztu di-
tuzte. Baina beraien esanetan, 
«Iurreamendiko Batzorde Zuzen-
daritzakoek  ez dute onartzen lan
baldintzen negoziaketaeta Gipuz-
koan eztabadiatzen ari den hitzar-
menera bidali nahi dituzte», baina
Zu eta Biok-ekoek hemen eta
orain negoziatu nahi dute. Honen
arrazoiak dira: Zu eta Biok-eko
langileek Enpresako Hitzarmena
dutela, eta «diskriminazioa, he-
men bertan, Iurreamendin ema-
ten dela».



‘XTRM’ artista beasaindarren lan bat.HITZA

‘XTRM’ artistaren eskutik, artea
zuzenean ikusi ahalko da bihar
Tolosa ›› Zerkausian ariko
da 16:00etatik aurrera;
GKo Galerian bere lanen
erakusketa zabalduko 
dute bihar 20:00etan.

ERREDAKZIOA

Artea zuzenean ikusteko aukera
izango da bihar Zerkausian, izan
ere, GKo Galeriaren eskutik eta
Tolosako Udaleko Gazteria saila-
ren laguntzarekin, ‘XTRM’ artis-
ta beasaiandarra ariko da marraz-
ten 16:00etatik aurrera.

Artista gazte honek jendearen
aurrean pintatuko du, beraz, bihar
arratsaldean. Hala, lan edo koadro
hori amaitzen duenean GKo Gale-
riara (Kale Nagusia, 4) emango du.
Horrekin batera, bere hainbat lan
aurkeztuko ditu, galerian bertan
jarriko duten erakusketan. Era-
kusketa honen inaugurazioa ere
bihar izango da, 20:00etan, eta
martxoaren 4ra arte izango da
ikusgai. Informazio gehiago topa
daiteke erakusketa honen ingu-
ruan GKo Galeriaren webgunean
(www.gko-gallery.com).

Galeriaren egutegiaren barne
Bihar inauguratuko duten erakus-
keta 2009rako erakusketen eta
ekimenen egitarauaren baitan sar-
tzen da. GKo Galeriaren ardura-
dunek azaldu dutenez, biharko ka-

suan bezala, «Galerian erakusketa
jarriko duten artistei kalean ere
lantzeko artea eskatu diegu, modu
horretan herritarrak ere artearen
parte-hartzaile egiten ditugu, pro-
zesu sortzailearen parte-hartzaile,
hain zuzen, bera baita obra bizi eta
sufritzen».

Halaber, Gazteria sailaren la-
guntza «erabatekoa» dela horrela-
ko ekimenetan adierazi dute. «Oso
garrantzitsua da, modu horretan,
artista gazteen lanak gazteengana
gerturatzea eta hauek ezagutzea
lortzen da, eta baita, gainerako he-
rritarrei ere».

Ez konformista 
izatearen emaitza
‘XTRM’ artista beasaindarren
eskutik, beraz, pintura zuzenean
ikusi ahalko da, bihar arratsaldean,
Zerkausian. Beste askoren mo-
duan, paperean eginiko marraz-
kiak kaleko paretetetan kolorezta-
tuz hasi zen margotzen. Teknika
berriak probatzeko kuriositateak
eta ez konformista izatearen emai-
tza da gaur egun egiten duen lana.
Duela urte bat arte bere lana ia oso-
tasunean kaleko hormetan ager-
tzen zen, baina azken urte honetan
kuadroekin zentratu da. Marraz-

ketari denbora gehiago eskaini dio,
bere estiloa asko eboluzionatuz eta
aldi berean mezu eta ideia propio-
ak pertsonaien bitartez isladatuz.
Eboluzio hau aldi berean kaleeta-
ko hormetan agertzen ari da, bai
estudioko lana zein paretetakoa
eskutik baitoaz.

Gainera, Artefatti taldearen par-
taide da, hau Torino-ko lagunekin
osatu zuelarik eta noizbehinka el-
kartzen dira Italiako graffiti era-
kusketa ezberdinetan margotze-
ko. Bestalde, Imanoloneartistare-
kin ordu luzeak elkarbanatzen
ditu ‘XTRM’ artistak.

Larrialdiak. ((112)) 
OSASUNA.
Alegialdea.Osasun z.: 943 653212
Anoeta-Alkiza-Hernialde.
Medikua: 943 65 23 39
Asteasu.Medikua: 943 692423
Baliarrain. Medikua: 943 889003 
Berastegi-Elduain. 
Medikua: 943 683361
Bidegoian.Medikua: 943 681134
Ibarraldea. Osasun etxea: 943 672411
Ikaztegieta.Medikua: 943 653329
Irura. Osasun zentroa: 943 690720
Leitza. Osasun z.: 948 510800
Orendain. Medikua: 943 655595
Orexa. Medikua: 943 682228
Tolosa.
Anbulatorioa, larriald:943 461111
San Esteban: 943 006800
Gernikako arbola:943 006900
Amarozko dispen.: 943 672637
Asuncion klinika:943 675799 - 
943 67 53 90 (larrialdiak)
DYA: 943 672536
Gurutze Gorria:943 674888
Villabona.Anbulat.: 943 006970
Zizurkil. Aiztondo zerb: 943 693930
GARRAIOAK.
Renfe:902 24 02 02
Donostiako autobusa:943 361740
Tolosaldea bus: 943 650621
Leitzaran autob.:948 221015
Taxia: 943 670420
Taxia (Leitza): 608 873016
BESTERIK.
Ertzaintza: 943 538820
Tolosa-Udaltzaingoa: 943 675858
Tolargi: 943 650016
Iurramendi egoitza: 943 670325
Tolosa gasa: 943 675320
Alkoholiko anonimoak: 943 248474

TTelefonoak

«Gure lana burutzeko jarraitu beharreko
prozesua jendeak ezagutzea interesgarria da»
XABI ANUNZIBAI ‘XTRM’ › Artista

Artea ›› Bihar, jendearen
aurrean burutuko du lana;
ideia «oso ona» dela dio,
atzetik dagoen lana
erakusteko modua baita.

IÑIGO TERRADILLOS

XTRM bezala sinatzen ditu bere
lanak artista beasaindar honek.
Izen artistiko horren atzean, or-
dea, Xabi Anunzibai (Beasain,
1985) dago. Urte ugari daramatza
pinturan lanean, eta «oso egoki»
ikusten du bihar egingo duten eki-
mena, hau da, jendaurrean euren
lana erakustea.
Zer da bihar kalera aterako duzun
lana?
Zerkausian jarriko naiz 16:00eta-
tik aurrera, eta nire asmoa jendeari
nire lanek hasieratik bukatu arte
jarraitzen duten prozesua erakus-
tea izango da. Berez, prozesu guz-
tia 3 ordutan erakustea ezinezkoa
da, horregatik erdi prestaturiko

lan bat emango dut. Horrela guz-
tiek ikusi ahalko dute egurra nola
manipulatzen dudan, nola pinta-
tzen dudan eta abar. Ideia txiki bat
hartuko dute nire lanaren , edo, oro
har, artisten lanen inguruan.
Nondik dator jendeari zuen lana
egiteko modua erakustearena?
GKo Galeriako Garik esan zidan

agian atzetik zegoen lana erakus-
teko modukoa zela. Ideia ona iru-
ditu zitzaidan, izan ere, bestela ez
gara konturatzen koadro hauen
atzean dagoen lanaz.
Zerkausian lana jendaurrean egin
ostean, GKo Galerian izango da
ikusgai beste hainbat lanekin ba-
tera.

Bai. 10 lan inguru jarriko ditut era-
kusketan. Asko jolasten dut fondo-
arekin, eta koadroen arteko erla-
zioa ere kontuan hartzen dut.
Modu horretan, erakusketa guztia
bateratua da, unitate bat bezala, ez
dira koadro edo lan independien-
teak.
Nola izena du?
Ez goaz lanera. Egia esan, ez du
esanahi berezirik. Une batean bu-
rura etortzen zaidanarekin jartzen
diet izena erakusketei, ez dut den-
bora gehiegi ematen horretaz pen-
tsatzen. Gero, agian, koadroren ba-
tek eralzioa du izenarekin.
‘XTRM’ izenarekin sinatzen ditu-
zu zure lanak . Nondik dator izen
hori?
Duela 8-9 urte hasi nintzen margo-
tzen. Izen honekin ekin nion lanari
eta horrela jarraitzen dut. Izan ere,
indarra hartuz joan zen, eta orain
identifikatu egiten nau. Gainera,
izena aldatzen badut, orain arte
egindako lana desagertzea bezala
izango litzateke nolabait.

GOIERRIKO HITZA

Ibarran ura ez da
edangarria oraindik
IBARRA ] Ibarrako Udaletik adierazi
dutenez, Ibarran udal sareko ura
ez da edangarria oraindik. Beraz,
janaria prestatzeko erabili ahal
izango da soilik, 10 minutuz lehe-
nago irakiten edukitzen bada, edo-
ta ur litro bakoitzeko lejia tanta bat
bota eta erabili aurretik 30 minutu
igarotzen uzten bada.

Amarozko loteriaren
itzulketa hilaren 14ra arte
TOLOSA ]Amarozko loteria partizi-
pazioen itzulketa otsailaren 14ra
arte kobratu ahal izango dela par-
tizipazioa erositako establezimen-
duan bertan jakinarazi dute. Egun
horretatik aurrera, itzulketa kobra-
tu ahal izango da astelehenetan,
martxoaren 22ra arte, Amarozko
Auzo Elkartearen lokaletan (Me-
dikuaren kontsulta ondoan),
18:30etik 19:30ak arte.

Inauterietako karroza eta
konpartsetan izen-ematea
TOLOSA ]Karroza eta konpartsetan
izena eman daiteke Kultur Etxean,
10:00etatik 13:00etara eta
17:00etatik 19:00etara. 

L Laburrak



Zahartzaro Duinaren aldeko plataformak kafetegi integratuaren aldeko apustua egiten du. Irudian, Gerontologiko zaharreko tabernan.HITZA

«Kafetegi integratuaren aldeko apustua
egiten dugu gerontologiko berrian»
Tolosa ›› Egungo planoaren
arabera, kafetegia ez da
egoitzaren barruan egongo
eta aiton-amonak kalera
atera beharko direla diote.

ERREDAKZIOA

Zahartzaro Duinaren aldeko pla-
taformak prentsaurrekoa eskaini
zuen herenegun. Bertan, geronto-
logiko berriaren kafetegia integra-
tuaren aldeko apustua egin zuten,
hau da, kafetegia gerontologikoa-
ren barruan egotea, eta ez ondoko
eraikinean. «Egungo planoetan
bezala egingo balitz, aiton-amo-
nak erresidentziatik ateratzera be-
hartuta daude, ez baitago konexio-
rik kafetegiaren eta egoitzaren ar-
tean».

Udaleko Ongizateko zinego-
tziarekin duela 10 hilabete bilera
egin zuen Zahartzaro Duinaren al-
deko plataformak eta han, plata-
formak proposatutako kafetegia-
ren kokapenaz hitz egin zuten, ho-
nen beharraz. Izan ere, Euskal
Herri plazako Gerontologiko pu-
blikoa defendatzearen beste arra-
zoietako bat, «bertan bizi ziren ai-
ton-amonen eta herritarren arte-

ko harremanak errazteko zeukan
berezitasun bat taberna zeukalako
zen». 

Duela gutxi, ongizatekoen bile-
ra bat egin zuten baina ez zituzten
plataformakoak gonbidatu: hala
ere, azaldu ziren bertan, baina

«ezer berririk ez zutela adierazi zi-
guten. Beraz, kafetegia honen ara-
bera ez dute egingo gerontologiko-
aren barruan».

Oraindik, eraikitzen ari diren
gerontologiko berrian, eskainiko
duen zerbitzua «ahalik eta onena»
izan dadin bermatzeko, «ezinbes-
tekoak diren aldaketak egiteko ga-
raiz gabiltza». Kafetegia ez badago
erresidentziaren barruan, erresi-
dentziakoak kafetegira joan nahi
izanez gero, eraikinetik ateratzera
behartuta egongo dira. «Kontuan
hartu behar da hauen adina, izan
ditzaketen oztopoak, eguraldia...
Herritarrekin eta gizartean inte-
gratu baino, baztertu egingo ditu». 

Elehizkiaren itxura dauka erai-

kin osoak: alde batean egoitza
egongo da eta bestean etxebizitza
tutelatuak. Azken honen azpian
gerontologikoaren kafetegia egon-
go litzateke. Horrela, erresiden-
tzian daudenak behartuta daude
eraikinetik ateratzera bertara joa-
teko, ez baitago barrutik konexio-
rik ez inongo loturarik. «Egoitza-
rena den kafetegia ez dago bertan:
honek ez du balioko gure helduak
sozializatzeko, erresidentziatik ez
ateratzeko baizik». 

Kafetegia harremanetarako
«Zailtasun gehienak dituztenei
oztopoak gutxitzeko sentsibilita-
tea zabaltzen hasi den garaian», eta
dagoeneko eginda dauden eraiki-
netan oztopo arkitektonikoak
saihesteko berreraikitzeak «beste-
rik egiten ez direnean, harritzekoa
da berria egin behar den eraikin
batean hau kontuan hartu ez izana.
Pertsona eredu jakin eta zehatz
bati zuzendutako baliabide bat
izango denean batez ere»: dagoe-
neko «bere etxeetan bakarrik bizi
ezin diren aiton-amonei».

Euskal Herria plazako geronto-
logikoa itxi zutenean bertan zeu-
den pertsonak Iurramendira eta
San Kosme eta San Damianera

eraman zituzten. «Haiek Euskal
Herria plazako giroa eta beste he-
rritarrekin harremana izateko
ematen zien aukeraren falta soma-
tzen zuten. Hein handi batean ka-
fetegiak ezinbesteko papera bete-
tzen zuen». Oraindik ere, ba omen
da Iurreamenditik Euskal Herria
plazako zentrora zerbait hartzera
joaten den jendea.

«Kafetegira kaleko jendea sar
daiteke eta aiton-amonek horiekin
hitz egiteko eta egoteko aukera
izan dezakete, honela afektibota-
suna eta gertutasuna izanik». Bai-
na horretarako adinduei erraztu
egin behar zaie bidea. 

«Integral baino, integratua»
«Jokin Bildarratz Tolosako alka-
teak erabili zuen kontzeptuetako
bat gerontologiko berriari buruz
hitz egitean, zera izan zen: zentroa
integrala izango zela. Integraltzat
ulertzen duena egoitza, eguneko
zentroa eta etxebizitza tutelatuak
elkarrekin egotea da, baina» jarrai-
tu zuten Zahartzaro Duinaren al-
deko plataformakoek, «eraikin
hauek ez daude elkarren artean
komunikatuta». Izan ere, kalera
atera behar da batera ala bestera
joateko. 

Gaur, AHT
proiektuaren
kontra dauden
Udalekin bilera
izango da

Alegia ›› AHT Gelditu!
Elkarlanak deituta, Kultur
Etxean 19:30ean izango da 
eta kaltetuak ere egongo dira. 

ERREDAKZIOA

Gaur 19:30ean, «AHT proiektua-
ren ondorioz kaltetuak izango di-
ren» eta proiektuaren aurka dau-
den Udalekin Alegiako Kultur
Etxean bilera bat izango da, AHT
Gelditu! elkarlanak deituta.

Izan ere, lurren desjabetza pro-
zesua aurrera doa eta «lurjabeen
iritziari ez diote kasurik egiten»,
salatu zuen AHT Gelditu! Elkarla-
nak. Hori dela eta, prozesuari kon-
tra egiteko, kaltedunekin eta Uda-
lekin talde bat osatu dutela argitu
zuten. Alegiako bilerara joateko
deia luzatu zuten.

Intxurre etzi, Kostkas-
Miren Bihotzaren kontra
ALEGIA ]Etzi, Intxurreko lurraldeka-
ko futbol jokalariek etxean jokatu-
ko dute, Alegian, beraz, asteburu-
ko partida. Kasu honetan, Kost-
kas-Miren Bihotzaren kontra
izango da, 15:30ean hasita. Intxu-
rre oraintxe bosgarren postuan
dago sailkapen nagusian. 

Altzarien berreskurapena
eta dekorazio ikastaroa
ALEGIA ]Alegian, Kutxa Aulak-en
bidez, altzarien berreskurapena
eta dekorazioa ikastaroan izena
emateko aukera dago oraindik.
Momentuz 3 lagunek eman dute
izena baina kurtsoa aurrera era-
mateko hamarreko taldea behar
da. Ikastaroa ostiraletan izango li-
tzateke, 15:00etatik 17:00etara.
Bestetik, Pilates 1.mailako ikasta-
roari hasiera eman diete. Astear-
tetan elkartzen dira 18:00etatik
19:30era. Informazio gehiagorako,
Alegiako Kultur Etxera dei daiteke.

L Laburrak

Plataformak, egoitzan
zerbitzu ahalik eta onena
emateko aldaketak egin
daitezkeela dio

HUrteurrena

I. urteurrena
KOLDO 

ALTUNA AZURMENDI

Haren aldeko elizkizuna 
igandean, 

otsailaren 8an, izango da 
Orendaingo elizan

12:30ean.

Oharra› 



Ibarran Uzturpe ikastolako ikasleak atera ziren Agate Deunaren bezperan, plazan bildu eta herrian ibili ziren.R. CALVO

Tolosan bazter askotan entzun ahal izan ziren atzokoan Agate Deunaren koplak, irudian Orfeoieko hainbat kide.R. CALVO

Villabonako Fleming Ikastetxeko haurrak ere atera ziren kalera.HITZA

Leitzan umeak goizean eta kalez jantzita ateratzen dira urtero.A. IMAZ

Eskualdeko etxeak kantuz pozten
Agate Deuna›› Asko izan ziren atzo kantari atera
zirenak gure eskualdean. Ikastetxeetako haurrak
atera ziren lehengo eta helduak gero, iluntzean.

ERREDAKZIOA

Agate Deunaren eguna da gaurkoa
eta nola ez, atzokoan, bezperan,
kantari ospatu zen Euskal Herri
osoan, baita gure eskualdean ere.
Artzai-andrez jantzita, makilak es-
kuan, ia bazter guztietan entzun
ahal izan zen Agate Deunaren bez-
perako kopla ezaguna: «Santa
Ageda bezpera degu/Euskal He-
rriko eguna/etxe guztiak kantuz

pozteko/aukeratu deguna/Santa
maitea gaur hartu degu/ gure bide-
ko laguna/Haren laguntzaz bete
gentzake/egun hontako jarduna».

Bestelako ospakizuna Leitzan
Hori bai Leitzan beste modu bate-
ra ospatu ohi dute; haurrak goize-
an atera ziren, baina ez artzai-an-
drez, kaleko jantziekin baizik. Na-
farroako herri honetan gainera, ez

Ikaztegietan emakume talde bat atera ohi da urtero Agate Deunan .N. URBIZU

omen dute makila inoiz ateratzen
eta kanta ere beste bat da: «Agiragi-
rando/aqui estamos cuatro/canta-
remos dos/una limosnita/por
amor de dios/ gaur egun ona/bihar
pazkoa/Jesus jaio da ta/gure go-
zoa/agira agira/kukurruku/ oila-
rrak ontzik hautsi ttu/afaltzeko di-
rue beau/etxe hontan oilo bi/betek
beste dirudi/ etxe hontako etxeko-
andrek/amabirjina dirudi». 

Modu batera edo bestera kontua
da asko izan zirela atzokoan kanta-
ri eta eskean atera zirenak, haurrak
ikastetxeekin atera ziren lehenik
eta beranduago, iluntzean, atera
ziren elkarte eta koru desberdine-

tako helduak kantatzera. Batzuk
ahots soilez egin zioen kantu Agate
Deunari edari, trikitiaren eta pan-
deroaren laguntzaz beste batzuk.

Egia da Agate Deunaren bezpe-
raren ospakizunak ez duela garai
batekoarekin zerikusirik, baina
berezkoa duen jatorri paganoa ere

berreskuratu duela esan daiteke.
Denek dakite zein izan zen Agate
Deuna, Sizilian torturatutako
martiria, baina ohitura kristauak
ahaztu eta egun negua baztertu eta
udaberriari ongietorri goiztiarra
emateko eguna izan zen, batez ere,
atzokoa. 



Handitan antzezlanaren une bat; hiru aktore ariko dira taula gainean.HITZA

Glu-Glu taldeak ‘Handitan’
antzezlana taularatuko du
igandean, Gurea aretoan
Villabona ›› 3 eta 10 urte
bitarteko haurrei
zuzenduta dago 
Aizpea Goenaga
zuzendariaren lana.

ERREDAKZIOA

Glu-Glu taldeak Handitan lana
taularatuko du igande honetan, hi-
laren 8an, Gurea aretoan, 17:00eta-
tik aurrera. 3 eta 10 urte bitarteko
gazteei  zuzenduta dago antzezla-
na eta sarrerak 4 euro eta erdi balio
ditu. Jolas modura planteatuta
dago neska-mutil eta familiari zu-
zenduriko antzerki lan hau eta
«oso gomendagarria» da guztien-
tzat.

Villabonako Udalak dei egiten
diete etxeko txikienei antzerki
emanaldietara joan daitezen.
Hala, apustu berezia egin du eta as-
teburu berean ez dituzte zine eta
antzerki emanaldiak eskainiko.
Asteburu honetan, esaterako, an-
tzerkia soilik izango da aukera, eta
alderantziz. Helburua, emanal-
dietara jende gehiago joatea da, au-
rrekoek ez baitute nahi adina arra-
kasta izan.

«Zer izan nahi duzu
handitan?» abiapuntutzat
Umorea, musika, kantu, zoramen,
eta jolasean oinarrituta dago Aiz-
pea Goeneaga zuzendari eta egile-
aren lana. Batez ere, neska mutilek
hain gogoko duten jokoan: handi-

tan zer izango direnaren jokoan,
eta helduen mundua beren ikus-
pegitik jorratzearen jokoan. Ho-
rregatik, «Zer izan nahi duzu han-
ditan?» galderarekin ekingo diote
lanari.

Lanean, hiru aktore
Libe Aranburu Oñederra, Larraitz
Garcia eta Urtza Zuazo ariko dira
taula gainean. Hiru aktore hauek
bakoitza bere izaera zoro-zoroa-
rekin musikaz eta kantuaz gain,
jantzi koloretsu eta dibertigarrie-
kin aterako dira eta hauxe izango
da haurrek lehendabizi ikusiko
dutena. 

Eta hauen eskutik ordubeteko
saioan murgilduko dira hauek, ba-
koitzak zer izan nahi duen jakiten,
ikusten, asmatzen edo irudikatzen
duten bitartean. Hasi, eta astro-
nauta izan nahitik, suhiltzaile iza-
tera pasako dira antzezleak. Medi-
ku, ikertzaile, albaitari, kontalari,
edo zirkuko artista ere izan nahiko
dute. 

Bernardo, odol beroko pertso-
naiak, astronauta eta baita suhil-
tzaile edo mediku ere izan nahiko
du. Maitanek berriz, kontalari,
«baina ez ardi kontaketa egiteko,
ez!», ipuinak kontatzeko baizik.
Eta Katixa gajoa, handitan zer
izango den aukeratu ezinik dabil,
ba omen daki baina ahaztu egin
omen zaio. 

Gora behera hauen guztien on-
doren, Katixak, azkenean, gogora-
tuko du zein den handitarako nahi

duen lanbidea: kantari eta dantza-
ria. Eta honela amaituko da saioa
festa giroan.

Hiruak, adiskideak
Hiru lagun hauek, hain ezberdi-
nak izanik, badute lotura hautsi
ezin bat: adiskide izatearena. Eta
balore honetan oinarrituta, gara-
tuko dute pailazo koloretsu zoro
hauek beren portaera. Ez dira ohi-
ko pailazo klasikoak, inolaz ere, ba-
tez ere balore eta portaeretan. Bai-
na pailazo zoro batzuk direnik
ezin daiteke uka.

Hiru kide hauen arteko jolasa da
istorio honen ardatza, baina baita
bertsoak, musika, abestiak, eta
ipuinak ere ba dute euren txokoa.

Harizpek bidaia antolatu
du Kantabria aldera
ERREDAKZIOA

Harizpe jubilatu eta pentsiodunen
elkarteak irteera antolatu du hila-
ren 17rako. Queveda eta Santilla
del Mar bisitatuko dituzte;
07:30ean abiatuko dira eta 18:30ak
aldera aurreikusi dute buelta.

Interesatuek txartelak erosi be-
harko dituzte, 12 eurotan, otsaila-
ren 12a baino lehen (aurrez plazak
beteko ez balira). Txartela eroste-
rako garaian bazkide txartel egu-

neratua aurkeztu behar dela jaki-
narazi dute elkartetik.

Santa Klaratik abiatuko dira eta
Quevedan gosalduko dute, eta San-
tillana del Mar herrira joango dira.
Ondoren, bazkari ederra izango
dute. Tartean, dantzaldia, Los
Jimmys-en emanaldia, Camino del
Rocioerromeria...  izango dira.

40 lagunen kopurura heltzen ez
badira bidaia bertan behera utziko
dute.

›› FITXA

]Zer.Handitanantzezlana.
]Non.Gurea aretoan.
]Noiz.Hilaren 8an, igandean,
17:00etan.
]Norentzat.3 eta 10 urte bitarte-
ko haurrentzat.
]Prezioa.4 euro eta erdi.
] Iraupena.Ordubete.
]Zuzendaria.Aizpea Goenaga.
]Aktoreak.Libe Aranburu Oñe-
derra, Larraitz Garcia eta Urtza
Zuazo.
]Sinopsia.Bernardo, Maitane eta
Katixa handitan zer izan nahi du-
ten ariko dira: suhiltzaile, astro-
nauta, mediku, ipuin kontalari...
Katixa gaixoak, aldiz, ez du gogo-
ratzen zer egingo nahi duen.



Iragan urtean burutu zen udalbatza osoaren ohiko bilkura, alderdien herriko ordezkariekin.A. IMAZ

Udal ordezkariek aho batez onartu
dute behin-behineko aurrekontua
Leitza ›› Ohiko
udalbatzaren bilkuran,
ilbeltzaren 29an, onartu
zituzten udal hautetsiek
2009rako aurrekontuak.

ASIER IMAZ

Leitzako Udalbatzak aho batez
onartu zituen 2009. urterako au-
rrekontuak. Ohiko udal bilkura il-
beltzaren 29an burutu zen, eta
bertan EAren, PPren eta UPNren
ordezkariekin batera hautetsi in-
dependentistek bozkatu zuten.
Azken hauek aurkeztutako behin-
behineko aurrekontuek alderdi
ezberdinetako ordezkarien babe-
sa eduki zuten. 

3.674.903 euro
Behin-behineko aurrekontua
2009ko diru-sarrerek eta gastuek
osatzen dute. Bi atal hauen aurrei-
kuspenek zenbaki bera eskaintzen
dute; 3.674.903 euro hain zuzen
ere.

Diru-sarrera gehien Tokiko enti-
tateen administrazio orokorreko
transferentziek biltzen dute. Ho-
nen barnean, Hazienda Lokaleko

Fondoagailentzen da, 650.000 eu-
rorekin.

Udalak aurten bilduko duen di-
rua gastuak ordaintzeko izanen
da. Gastuen atalaren barnean, In-
bertsio errealetara bideratuko da
diru gehien: 1.312.610 euro. Honen
baitan, biribilguneko obrak, Patxi

Arrazolako zoladura, eskolako ho-
bekuntzak, zabor bilketarako ibil-
gailua, UE-32ko urbanizazioa eta
mendi-aldaketak eta garbiketak
azpimarratu behar dira.

Gastuen barnean, Ondasun
arruntak eta zerbitzu gastuakata-
lak 1.027.136 euro bereganatuko

ditu. Atal honetan konponketak,
mantenimendua, materialak etab.
sartzen dira. Herriko Jaietara bi-
deratzen den dirua ere hemen
agertzen da. San Tiburtzio Jai Na-
gusiak hemen agertzen dira eta
aurten aurreikusten den diru ko-
purua 75.000 eurokoa izanen da.

Nafarroa Bai alderdiko hautetsia, Patxi Zabaleta.LANDERFERNANDEZ ARROYABE 

Zabaleta, ogasuna, euskara,
Sanz eta Leitzako kuartela
Politika ›› Patxi Zabaletak
UPNren «errespetu
demokratiko falta» salatu
du foru ogasunaren
jokamoldea medio.

ERREDAKZIOA

Nafarroako Legebiltzarrean Nafa-
rroa Bai alderdiko bozeramaileak,
Patxi Zabaleta leitzarrak, Nafarro-
ako arartekoarekin bat egin zuen
iragan astelehenean kazetarien
galderei erantzuten ari zela. 

Leitzako kuartela eta euskara
Zabaletaren esanetan «errespetu
demokratiko falta da» errenta ai-
torpenean, herritarrek ekintza so-
zialetarako bideratzen duten di-
ruarekin Foru Ogasuna gelditzea.

Arartekoak salatu bezala,
«UPNren gestioaren ardura falta»
aipatu zuen NaBairen bozerama-
leak. Arartekoaren salaketa hau
«oso interesgarria» eta «zuzendu
beharrekoa» dela azaldu zuen Pa-
txi Zabaletak: «Gobernuak beste
hainbat gauzetan egiten duen gau-
za berbera da. Edozein gai dela
medio, ogasun teknika justifikae-
zina da, errespetu demokratikorik

gabea». Zabaletaren esanetan, jo-
kamolde honen adibide bat Lei-
tzan aurkitzen da: «Leitzako
Guardia Zibilaren etxea herritar
abertzale batek, herentzian, Nafa-
rroako Gobernuaren esku utzi
zuen; euskara sustatzeko. Exeku-

tiboak Gobernu Zibilaren esku
utzi zuen. Sanzi etxe honetako
errentarekin zer egiten den galde-
tu nionean, Foru Ogasunera zihola
esan zidan eta Foru Ogasunetik
euskara aintzakotzat hartzen
dela».

Bi leitzarrek elkarren
aurka jokatuko dute
otsailaren 8an
Pilota ›› Oinatz
Bengoetxeak Abel
Barriolaren aurka jokatuko
du Binakako Txapelketaren
seigarren jardunaldian.

A. IMAZ

Eskuz Binakako Txapelketaren fi-
nalerdiak gero eta gertuago aurki-
tzen dira. Abel Barriola eta Xebas-
tian Gonzalez hiru garaipen eta bi
porrotekin aurkitzen baldin badi-
ra, Oinatz Bengoetxea eta Ruben

Beloki bi garaipen eta hiru porro-
tekin daude. 

Asteburu honetan Txapelketa-
ren seigarren jardunaldia jokatuko
da eta bi leitzarrak berriro elkarren
aurka ariko dira. Bigarren jardu-
naldian jokatu zuten partidan, 22-
16 gailendu ziren Barriola eta Gon-
zalez.

Igandean Eibarren
Bi leitzarrek otsailaren 8an, igan-
dean, jokatuko dute Eibarko Aste-
lena pilotalekuan. Partida telebis-
tan ikusteko aukera egonen da. 

›› AURREKONTUAK

DIRU-SARRERAK
A) Ohikoak edo arruntak
Zerga zuzenak 721.500 euro

Zeharkako zergak 116.853 euro

Tasak, prezio publikoak
eta beste sarrerak 329.610 euro

Tokiko entitateen 
administrazio orokorreko
transferentzia 1.162.890 euro

Ondare sarrerak eta herri 
aprobetxamendua 73.708 euro

B) Inbertsio sarrerak
Inbertsio errealen 
besterentzea 415.000 euro

Kapital transferentziak 
eta kapital gastuak 855.342 euro

Finantza aktiboak 0 euro

Finantza pasiboak 0 euro

Guztira 3.674.903 euro

GASTUAK
A) Ohikoak edo arruntak
Langileria gastuak 708.030 euro

Ondasun arruntak eta 
zerbitzu gastuak 1.027.136 euro

Finantza gastuak 132.300 euro

Transferentzia
arruntak 265.420 euro

B) Inbertsio irteerak
Inbertsio errealak 1.312.610 euro

Kapital transferentziak 0 euro

Finantza aktiboak 0 euro

Finantza pasiboak 229.407 euro

Guztira 3.674.903 euro



Deialdiak
]Alegia. AHTren kaltetuen eta
proiektuaren aurka dauden kon-
trako udalekin  izango da bilera
Alegiako Kultur Etxean.
] Irura. Kaldereroetarako entse-
gua egingo dute gaur Irurako kul-
turunean 19:00etatik aurrera, 
Irurako Udalak eta Loatzo Mu-
sika eskolak antolatuta. Herritar
guztiei parte hartzea gonbidatzen
zaie.
]Tolosa.  Euskararen Astea pres-
tatzeko bilera 09:00etan Kultur
Etxean.
]Tolosa.  Tolosaldea Igeri Kirol
Taldearen urteko asanblada Usa-
bal kiroldegian 19:15ean lehen
deialdian eta 19:30ean bigarrene-
an.
]Tolosa.  Inauteri kontzertua
prestatzeko, deialdi berezia egiten
diete Tolosako Musika Bandako
kide ohiei, hilaren 10 eta 12ko, as-
tearte eta osteguna, entseguetara
joateko, 20:15ean.
]Tolosa.  Inauterietarako karroza

eta konpartsetan izena eman dai-
teke Kultur Etxen 10:00etatik
13:00etara eta 17:00etatik
19:00etara. Izena eman daiteke
otsailaren 11ra arte.
]Tolosa. Bihar. GKo Galeriak an-
tolatuta, XTRM artista goierrita-
rrak murala egingo du zuzenean
Zerkausian.
]Tolosa. Harizpe jubilatu eta pen-
tsiodunen elkarteak Queveda-
Santillana del Mar bidaia antolatu
du datorren otsailaren 17rako, as-
tartearekin. Egun bateko irteera
izango da; prezioa: 12 eurokoa
izango da. Izen-ematea, otsaila-
ren 12ra arte edo plazak bete 
arte.
] Ibarra. Bihar, Uzturpe ikastolak
Emeterio Arrese plazan egindako
eraikin berria inauguratuko dute
19:00etan, Uzturpe ikastolaren
Kultur Astearen baitan. 

Hitzaldia
] Ibarra. Askagintzak nerabeek di-
tuzten familiei zuzendutako Dro-

gomenpekotasunaren prebentzioa
familian eta ikastetxeanhitzaldia
eskainiko du Benito Izagirre kultur
etxean 18:00etan, Uzturpe ikasto-
lak antolatuta.

Kirola
] Ibarra. Igandean, hilaren 8an,
mendi irteera antolatu dute, Ze-
raingo meategitara Uzturpe 
ikastolaren Kultur Astearen bai-
tan.
]Asteasu. Otsailaren 7 eta 8rako,
asteburu honetan eski irteera 
antolatu du Sagain mendi taldeak
Luz Ardiden-era. Informazio
gehiago, www.sagain.org helbide-
an.
]Villabona. Umeen eski irteera
(Somport) antolatu du Aizkardi
mendi elkarteak hilaren 14 eta
15erako. Informazioa, elkartean
ostegunetan 20:00etatik
22:00etara (649 717182).
]Villabona. Aizkardi mendi elkar-
teak Sunbilla - Aizkolegi (841 me-
tro) - Legate (870 metro) - Leka-

roz mendi ibilaldia antolatu du hi-
laren 8rako. Informazioa eta izen-
ematea, elkartean ostegunetan
20:0etatik 22:00etara (649
717182) edo
aizkardi@aizkardi.comhelbide
elektronikoan.
]Tolosa. Alpino Uzturre elkarteak
otsailaren 8rako irteera bat anto-
latu du Balmasedatik San Juan de
Berbikezera, Trasmosomos (698
m.) eta Ilso (564 m.) mendiak
igoz. Iraupena bost ordu eta erdi-
koa da. Izen-emateak elkartean,
943 65 27 89 edo
alpinouzturre@hotmail.com helbi-
dean.

Zinema
]Leitza. Bihar, Las horas del verano
filma emango dute zineman
22:30ean eta igandean 
19:30ean.
]Tolosa. Leonera filma emango
dute zine-forumean, Leidor 
aretoan 19:15ean eta 21:45ean bi-
garren saioa.

]Tolosa. My blueberry nights filma
izango da ikusgai Leidor aretoan
asteburu honetan: bihar
22:30ean, igandean 22:00etan
eta astelehenean (Ikuslearen egu-
na) 20:30ean. Igandean, Perez sa-
gutxoa 2 filma emango dute
17:00etan.

Erakusketak
]Tolosa. Juan Jose Agirre tolosa-
rraren margolen erakusketa ikus-
gai dago, Aranburu Jauregian 
aste guztian zehar, ohiko ordute-
gian.

›› GUARDIAKO FARMAZIAK
]Tolosa. Olarreaga, M. Martin
Jose Iraola, 10. 943 672438.
]Arribe. Garmendia, A. Kale Na-
gusia, 112.
] Irurtzun. Gastearena, M. Ama-
ya kalea, 112.

HITZAK ez du bere gain hartzen
egunkarien adierazitako esanen
eta iritzien erantzunkizunik.

AAgenda

AAgurrak

‹‹ Goiza Arratsaldea Tenperatura Bihar
2009-02-05

Eguraldia

›› 12°›› 5°

GOIZA EURIA
ARRATS. EURIA
BEROENA 10°
HOTZENA 3°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Noelia Lataburu
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Iñigo Terradillos. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain,
Gaztelu, Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile


